
Fundashon PSI miho konosi komo Skuchami, ta un instansha di kuido ku di un banda tin komo tarea stimulá i promové salu mental bou di pueblo di Kòrsou, i di otro banda duna kuido na hendenan ku tin problemanan di karakter sikiátriko i/o sikososial. E fundashon ta duna kuido ambulante den salu mental i ta traha for di un diálogo entre e demanda di e klientenan, stándartnan profeshonal i e ekspertisio di e trahadónan. 
E vishon di PSI por wòrdu formulá lo siguiente:

PSI mester bira un empresa di kuido ku ta kubri na un manera perfekto e demanda ku tin pa kuido riba e merkado di salu mental. Dor di tuma e demanda pa kuido aki komo punto di salida pa perfekshoná e servisio di kuido ta kumpli ku un kriterio importante, esta ku e salu mental ambulante mester tuma lugá mas serka di e klientenan posibel.
E fundashon ta traha for di e filosofia ku ta bon pa laga e hende, kualke sea su malestar òf su problema(nan), keda mas tantu si ta posibel den su situashon natural na kas. I énfasis ta keda pone riba traha mas serka di e hende den bario (community based approach). Pesei PSI mester ta para mei mei di komunidat pa ehersé e tarea komunitario aki. 
Skuchami ta dirigi su mes riba personanan ku problema sikososial, sikiatriko, i problemanan di índole pedagógiko. 

E servisionan ta enserá:
- promoshon di salú  (informashon, prevenshon, señalá problema)

- intervenshon den kaso krisis

- tratamentu ambulante (varios tipo di terapia i tratamentu)
- guia ambulante 

Den futuro e fundashon lo bai duna tambe tratamentu di dia i strukturashon di dia.
Tin varios unidat den e organisashon: unidat pa mucha i hobennan, unidat pa famia i problemanan di bida, sikiatria general i sikoterapia, unidat pa revalidashon ,i unidat pa grandinan. Den futuro serkano PSI lo tin un struktura di divishon, basá riba regionnan geográfiko. E ora ei lo bai tin divishonnan Banda Riba, Banda Bao i Mei-mei, i tambe lo tin un divishon Prevenshon i Servisio. E  disiplinanan  ku PSI tin pa duna ayudo ta médiko(sikiater i asistente sikiater), sikólogo, (orto) pedagogo, trahadó sosial, i enfermeronan sosial sikiátriko.
Pa tuma kontakto bo por  yamanos direktamente na telefòn 4336100

